
२. एक रबरबँड घ्या व चित्रात दाखवल्याप्रमाणे ताणून 
त्‍याची एक बाजू सोडून द्या . काय दिसले?

रबरबँडच्या हालचालीशिवाय इतर कोणती गोष्ट 
तुम्हांला जाणवली?

ध्वनी निर्माण करणाऱ्या वस्‍तूंची, म्‍हणजेच स्‍पीकरचा 
पडदा, रबरबॅंड, तबल्याचा पडदा यांची ठराविक पद्‌धतीने 
हालचाल होत असते, म्‍हणजेच या वस्तंूमध्ये एक प्रकारची गती 
असते. जलद गतीने आंदोलन होत असते म्हणजेच वस्तूचे कंपन 
होत असते.

ध्वनी निर्माण होण्यासाठी एखाद्या वस्‍तूचे 'कंपन' होणे 
गरजेचे असते. वस्‍तूचे कंपन होत असते, तोपर्यंत आपल्याला 
ध्वनी ऐकू येतो. कंपन थांबले की ध्वनीही बंद होतो.

ज्या वस्‍तूमुळे ध्वनी निर्माण होतो, तिला ध्वनी स्रोत 
म्‍हणतात. 

१३.३ः ताणलेला रबरबँड

१३.४ ः तबला

३. एखादा तबला घेऊन त्याच्या पडद्यावर थाेडा 
भुसा/मोहरीचे दाणे किंवा वाळू पसरा. पडद्यावर बोटाने 
टिचकी मारा. 

आवाज होत असेपर्यंत काय दिसते? आवाज बंद 
झाल्यावर काय दिसते?

वरील कृतींच्या निरीक्षणांतून काय समजते?

सतार, घंटा, नळातून पडणारे पाणी, 
खाली पडून फुटणारी बशी यांमधील ध्वनी 
कशाच्या कंपनाने निर्माण होतात?

जरा डोके चालवा.

एखादे ताट जमिनीवर पडले 
असता खूप मोठा आवाज होतो. तो बंद 
करण्यासाठी आपण काय 
करतो? असे केल्याने काय होते?

माहीत आहे का तुम्हांला?

ध्वनीशास्त्र ः ध्वनी, नाद, आवाजाची 
निर्मिती, प्रसारण आणि त्यांचे परिणाम यांबद्दलचे 
विज्ञान म्हणजे ‘ध्वनीशास्त्र’. ध्वनीची तीव्रता 
डेसिबल (dB) मध्ये मोजतात. 

आपल्या घशातील स्वरयंत्रामध्ये असणाऱ्या 
ध्वनीतंतूच्या कंपनामुळे ध्वनी निर्माण होतो. 
स्वरयंत्रातून निघणाऱ्या ध्वनीचा दर्जा ध्वनीतंतूच्या 
ताठरपणावर अवलंबून असतो. 

सांगा पाहू !

स्वरयंत्र

ध्वनीतंतू

श्वासनलिका

स्वरयंत्र

